
ORDIZIA

GIZARTEA »

Oiangu Bizirik taldea alkatearekin bildu
eta «eztabaida zabaltzeko» eskatu dio

Atzoko plenoan proiektua bertan behera uzteko eskatu zuten
plataformako kideek, eta euren desadostasuna agertu zuten

M. DEL OLMO

Oiangu Bizirik plataformako ki-
deak Alejandra Iturrioz alkate-
arekin bildu ziren herenegun.
Hiru eskaera eraman zituzten
bilkurara. Batetik, herrian
Oianguko egitasmoari buruzko
eztabaida zabaltzeko eskatu
zioten. Beste alde batetik, au-
rreakordioan jasotzen den
Plan Berezia deitua onartzen
ez den bitartean Oianguko par-
kean inolako lanik ez hasteko

eskatu zioten, eremurik ez ixte-
ko ordura arte, eta aldaketarik
ez egiteko. Hirugarren, otsaila-
ren 28ko plenoko akta ez onar-
tzeko eskatu du Oiangu Bizirik
plataformak; hain zuzen, egi-
tasmoaren aurreakordioa
onartu zuten azken osoko bil-
kura horretan.

Plataformak, bestalde, sina-
durak biltzen segiko duela
esan du. Sinatzeko aukera
izango da hurrengo asteetan.
Datorren asteazkenean, hilak

30, Artzain Egunean, mahaia
jarriko dute plazan. Gaztaren
nazioarteko kongresuak iraun
bitartean sinatzeko aukera
izango dela jakinararazi dute.

«Guztiona eta guztiontzat»

Edurne Huesa Oiangu Bizirik
plataformako kidea da. Haren
arabera, sortu berri den talde-
ak helburu bat du, batez ere:
«Parke publikoa izateak ezin-
bestean eskatzen du modu li-

Qiangu Bizirik plataforma pasa den astean aurkeztu zuten. a. apaiatea

brean disfrutatu ahal izateko
doakoa izatea, hesirik gabea,
guztiona eta guztiontzat; ez ne-
gozio itxi, elitista eta pribatua.
Parke naturala izateak ezin-

bestean eskatzen du natur
gune gisa zaintzea. Hori da, ba-
tik bat, nabarmendu nahi du-
gun ideiay, esan du Edurne
Huesak.

ERRUGBIA »

Madrilen jokatuko du Aymak
play off-eko lehenengo partida

Liceo Frances taldearekin neurtuko dituzte indarrak apirilaren 3ko norgehiagoan

MAIDER DEL OLMO

Lidertzan amaitu du Liga Ayma
Ordiziak. Lehenengo itzulia eta
bigarrena, biak aurreneko pos-
tuan bukatu ditu. Eta orain
Ohorezko Mailara igotzeko
play off-eko partidak jokatzea
tokatzen zaio. Erronka handia
dute aurretik, baina ilusioz
dago taldea. Lehenengo parti-
da apirilaren 3an izango dute,
Madrilen. Liceo frances taldea-
ren kontra ariko dira. Itzulikoa,
berriz, etxean izango da apiri-
laren 17an.

Axio Arafia entrenatzaileak
Madrilgo taldeari buruz esan
duenez, «oso talde teknikoa
da, urte asko ditu, eta joko as-
kokoa day.

Partida gainean dute. Egun

Euskal preso eta iheslariak gure
artean izanen dira. Elorripetik
besarkada iraultzaile bat guztiei

Liga «o0so ondo» joan dela esan du entrenatzaileak; igoeran dute orain burua. amar maz

gutxi dituzte aurretik eta entre-
namenduetarako denbora as-
korik ez dute. Oporrak daude
tartean, gainera. Hori dela-eta,
Arafak gogor egingo diela mu-
tilei esan du: «Partida hauek
o0so garrantzitsuak dira gure
taldearentzat. Azken batean,
partida gutxitan erabakiko da
zein pasako den goiko mailara.
Mutilek oporrak dituzte orain,

ulertzekoa da. Baina zein une
garrantzitsuan gauden ohar-
tzea nahi dut».

Atzo lan saioa izan zuten Tre-
vijano zelaian. Aste Santuko
oporren aurretiko azken entre-
namendua izan zen.

Ayma Ordiziako entrenatzai-
leak oso argi du zein den euren
helburua: Ohorezko Mailara
igotzea. Baina ez dira baka-

rrak: «Usap Barcelona talde
handia da, eta geure helburu
bera dute: igoera, alegiay. Hain
zuzen, talde katalanaren kon-
tra galdu egin dute joan den
asteburuan. Hein batean «kon-
fiantza gehiegi izategatiky izan
dela uste du.

Erantsi duenez, «askotan bu-
ruak agintzen du. Hankak lu-
rrean izateko balio izan diguy.

AXIO ARANA
ENTRENATZAILEA

«Usap Barcelona
talde handia da, eta
geure helburu bera
dute: Ohorezko
Mailara igotzea»

«Partida egun asko
aurretik irabazten da,
eta mutilei hori
bizitzeko eskatzen diet,
garrantzitsua da»

Liga kasik hutsik egin gabe ira-
bazi dutela ere esan du. Eta ba-
lorazio «oso positiboa» egin
duen arren faltan bota du Li-
gan zehar lehiakortasun gogo-
rragoa: «Uste baino errazago
egin dugu aurrera, borroka-
tuagoa izan behar zuen ustean
geunden. Hiruzpalau talde ibili
gara hor lehenengo postuetan,
bainatalde batzuetatik bestera
alde handia dago jokoari eta
mailari dagokionezy, azaldu
du.

Aymako entrenatzaiearen
arabera, «partida egun asko
aurretik irabazten da. Mutilei
partida bizitzeko eskatzen diet.
0Oso garrantzitsua da guretzat,
amets bat. Lan asko egin dugu
honaino iristeko, ezin dugu hu-
tsik eginy, erantsi du.



